
春詞

作者：常建

↑ 全唐詩�卷144

菀菀黃柳絲，濛濛雜花垂。

日高紅妝臥，倚對一作「樹」春光一作「風」遲。

寧知傍淇水，騕褭黃金羈。

翳翳陌上桑，南枝交北堂。

美人金梯出，素手自提筐。

非但畏一作「為」蠶飢，盈盈嬌路傍。

階下草猶短，牆頭梨花白。

織女高樓上，停梭顧行客。

聞君在何所，青鳥舒錦翮。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

